
PEMBERITAHU PERTANYAAN DEWAN RAKYAT 

PERTANYAAN LIS AN 

DARIPADA Y.B. Tuan Liang Teck Meng [ Simpang Renggam] 

TARIKH 19.03.2014 

SO ALAN 

Y.B. Tuan Liang Teck Meng [ Simpang Renggam ] minta MENTERI 
PENDIDIKAN menyatakan rancangan jangka pendek dan panjang untuk 
mengatasi masalah kekurangan guru di Sekolah Rendah Jenis Kebangsaan 
Cina. 

JAWAPAN 

Tuan Yang di-Pertua, 

Kementerian Pendidikan Malaysia (KPM) sentiasa berusaha agar keperluan guru 

di semua sekolah termasuklah di SJKC adalah mencukupi, terlatih dan berkualiti. 

KPM melalui lnstitut Pendidikan Guru (lPG) telah menyediakan latihan 

perguruan bagi guru bahasa Cina untuk memenuhi keperluan sekolah rendah 

iaitu di Sekolah Jenis Kebangsaan Cina (SJKC) dan Sekolah Kebangsaan (SK). 

Pengambilan pelajar dalam pengkhususan ini dibuat berdasarkan unjuran bagi 

memenuhi keperluan guru di sekolah-sekolah berkenaan. 

KPM juga telah membuat pelbagai perancangan melalui pelaksanaan program 

Latihan dalam Perkhidmatan (LOP) kepada semua guru termasuklah guru yang 

mengajar di SJKC. 



KPM juga telah membuat perancangan bagi melaksanakan Program lntervensi 

Tambah Opsyen (PITO) khusus bagi guru bukan opsyen yang mengajar subjek 

Bahasa Melayu dan Bahasa lnggeris di SJKC bagi tahun 2014. Kursus PITO 

selama 12 minggu ini di jadual dilaksanakan pada bulan September hingga 

Disember 2014 di lnstitut Pendidikan Guru (lPG). 

KPM akan terus mempergiatkan usaha ke arah meningkatkan kompetensi dan 

kualiti semua guru melalui pelaksanaan program LOP yang dirancang. 

